[image: TFW_two_line_colour_positive_rgb]

Dyddiad cyhoeddi: 20 Hydref 2023

Cais Rhyddid Gwybodaeth 207/23

Rydyn ni’n ysgrifennu atoch i ymateb i'r Cais Rhyddid Gwybodaeth a wnaethoch. Mae eich cais wedi cael ei ystyried yn unol â gofynion y Ddeddf Rhyddid Gwybodaeth a’n Polisi Rheoli Data a Gwybodaeth.
 
RYDYCH WEDI GOFYN Y CANLYNOL I NI...

Adroddiad bywyd gwyllt – a wnewch chi ddarparu arolwg bywyd gwyllt gan fod coed wedi cael eu tynnu a oedd yn arfer bod yn gartref i dylluanod, ysguthanod/gwiwerod ac ati.

YMATEB

Gweler y ddolen isod am adroddiadau ecolegol perthnasol a datganiadau dull ynghylch Ystrad Mynach. Mae ffeiliau’r adroddiad yn rhy fawr i’w hanfon dros e-bost:
https://we.tl/t-3stfv71c5B
Bydd y ddolen yn dod i ben ymhen 7 diwrnod, felly mae’n rhaid cael mynediad ati cyn hyn.
D.S. mae’r adroddiadau ecolegol yn cynnwys yr ardal dan sylw fel rhan o’r arolygon ecolegol ar draws y llwybr a gynhaliwyd. Mae datganiadau dull wedi’u cynnwys ar gyfer coed i ymlusgiaid, rhai ystlumod ac adar sy’n nythu, y mae’r prosesau ar eu cyfer yn cael eu cynnal cyn unrhyw waith llystyfiant a allai gynnal y rhywogaethau hyn. Sylwch fod gwybodaeth ecolegol sensitif – gan gynnwys y rheini sy’n ymwneud â chofnodion mannau clwydo ystlumod – wedi cael eu golygu o’r adroddiadau.

Mae crynodeb o’n dull gweithredu ar gyfer adar sy’n nythu wedi’i gynnwys isod hefyd:

Rydyn ni’n ceisio lleihau’r gwaith llystyfiant sy’n cael ei wneud yn ystod y tymor nythu. Lle nad yw hyn yn bosibl, rydyn ni’n dilyn proses y cytunwyd arni i sicrhau nad oes unrhyw effeithiau ar adar sy’n nythu yn ystod y gwaith, gan gynnwys gwirio ymlaen llaw lystyfiant sy’n addas i gefnogi adar sy’n nythu cyn eu symud.

Cyn i unrhyw lystyfiant gael ei dynnu, byddwn yn cynnal archwiliad trylwyr o’r ardal, gan gynnwys ar lefel y ddaear, i ganfod unrhyw nythod, cywion neu adar sy’n nythu a allai fod yn bresennol. Os byddwn yn dod o hyd i unrhyw arwyddion o nythu, bydd parth diogelwch o amgylch yr ardal gan ddefnyddio tâp perygl neu farcwyr yn cael ei osod. Bydd hyn yn aros yn ei le nes bydd yr holl gywion wedi hedfan o’r nyth ac mae ecolegydd wedi cadarnhau ei bod yn ddiogel bwrw ymlaen. 

Mae’n bwysig nodi efallai na fydd ecolegydd yn bresennol ar y safle bob amser, yn enwedig os yw’r cynefinoedd dan sylw yn cael eu hystyried yn anaddas neu os yw’r gwaith a allai effeithio ar y rhywogaeth eisoes wedi’i gwblhau neu ei wirio.

Mae ein Cwestiynau Cyffredin Rheoli Llystyfiant hefyd wedi’u cynnwys er gwybodaeth.


Gobeithio y bydd yr wybodaeth hon yn ddefnyddiol i chi. 

Yn gywir,  
 
Trafnidiaeth Cymru

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

